
YAKA, LANDA NGAI

 Ee, te, wana ezalaki liboso Becky ábotama. Pe boye na—
nakanisaki: “Ee, oyebi…” Na—naliaki bobele sani moko

ya potopóto, ezalaki centime zomi. Ee, na…Bapesi ngai tiké na
ngai, pe nasinye yango, bomoni, bongo nafutaki yango, napesi
yango, pe nakotisi yango, mpo nazalaki na compte ya biloko
biliami.
2 Pe mokolo moko ntango tozalaki na li—likita ya bakengeli
zamba. “Oh! la la!” balobaki, “elema oyo akotisi eloko ya
ndenge wana nde nani?” Bomoni? Mo—mokonzi wana, boyebi:
“Centime zomi mpo na bilei ya ntongo?” Bongo epai na baninga
mosusu emonanaki mpenzamotuya te, boyebi. Bamosusu na kati
na bango bakotisaki dollar moko, bomoni; dollar mibale mpo
na bilei ya mpokwa. Pe nakotisaki bobele mpenza oyo yango
ezalaki.
3 Ee, nalobaki: “Ee, sikawa, ntina nákotisa mpenza ezali te.
Nalingaki kosala boni soki naliaka bobele mpo na centime
zomi?”
4 Misie Fields, oyo azalaki mosungi ya moyangeli, alobaki:
“Billy, ata bongo, kotisá mpo na dollar moko, kaka.” Alobaki:
“Yango nde bango nyonso bazosala.” Alobaki: “Bosengeli kosala
yango elongo.”
5 “Ee,” nalobaki, “na—naliaka kaka sani moko ya potopóto ya
kwaker, pe yango nde nafutisaka.”

Alobaki: “Ô, bongo te, kosalaka bongo atamoke te.”
6 Ee, bongo nakanisaki: “Nakosala na yango nini?” Bongo
nafutisaki centime ntuku mitano mpo na kolia bilei ya ntongo.
Bongo nazwaki centime ntuku minei oyo mosusu, soki nalingi
kosalela yango na eloko moko, nakopesa yango na mwa bana
mike na balabala; bana ya mike, boyebi, baoyo bazomonana
lokola bazali na bosenga ya sandwich, sandwich, pe. Ee,
nakanisaki ntango mosusu nakokoka…Malamu, wana ezalaki
kompani, yango moko, nde elobaki na ngai ndenge wana. Oyo
wana ezalaki moto ya kompani yango.

Bongo, nakanisaki: “Ntango mosusu nasalaki likambo moko
ya mabe.”
7 Bongo eleki kala mingi te awa, elongo na mokengeli zamba
moko…Sikawa bango bakengelaka zamba na ba-elicopter,
bomoni. Bongo ayaki wana pe atelemaki. Alobaki: “Loba naino,
Ndeko Branham,” alobaki, “nzete oyo ezokola.”

Nalobaki: “Iyo.” Nalobaki: “Bana basakanaka na nse na
yango.”

Alobaki: “Tokoki kokata songe na yango?”

Nalobaki: “Iyo, kasi bókata yango nionso te. Bomoni?”

Alobaki: “Ee, tokosepela kokata yango. Tokofuta yo mpo
na yango.”
8 Nalobaki: “Te. Te. Nalingi bókata yango te.” Ee, nayebi
pe mibeko oyo etali yango, boyebi, mpo nasálélá yango mibu
nsambo. Nalobaki: “Te.” Nalobaki: “Nalingi ókata yango te,
kasi bokoki kokata songe na yango.” Nalobaki: “Na—nakataka
songe na yango, kasi,” nalobaki, “okoki. Okoki kokata songe
yango soki olingi.” Nalobaki: “Ngai, Ndeko Woods ná ngai,
tozobongama tókata songe yango. Tokokata songe misusu
nyonso oyo awa.” Pe nalobaki: “Kasi tokosepela kotika oyo wana
mpo na bana, Joe na bango, boyebi, bana mike basakanaka na
nse ya nzete wana.”
9 Nasalaki mobembo moko. Ntango nazongaki, bakataki
yango nionso pe balongolaki yango. Ô, elingaki kozala likambo
monene ya kosamba na kompaniwana, bomoni, ndenge bakataki
nzete wana, bomoni. Na bongo nakanisaki: “Sikawa,” nalobaki,
“Nkolo, nakolobela ata yango te.” Bomoni? “Ata soki eloko moko
ezali oyo ngai—oyo ngai, likolo na yango, ézala kokótisa, kolia
bobele bilei ya motuya centime zomi, pe ésenga nákotisa centime
ntuku mitano.’” Bomoni? Nalobaki: “Soki eloko moko na ntina
na yango ezali, tika yango esalisa, bomoni, oyo—oyo na—oyo
natiaki yango na kati, bomoni. Ete na…” Pe natikaki kolota na
ntina na Kompani ya Service Publique, bomoni, mpo esengelaki
kozala eloko moko kuna.

Tosengeli kokeba na oyo tozosala. Tokokutanáká na yango
mokolo moko.
10 Bilenge, koyáká awa. Mama na bino azalaki awa, mokolo
mosusu wana, Trudy. Nabanzi te, boyebaki te. Oyo ezali lokola
mbalakaka, nákomona. Bokomi pene na kosilisa kelasi. Pe tosali
mobembo kino awa elongo. Nakokende na liyangani moko
sikawa, na sima ya liyangani oyo. Bongo tokozonga ndako.
11 Nakanisaki ete ekozala libaku malamu ya kosolola na bino
nyonso, na sima lisusu nakanisaki ete ekozala malamu kosolola
na bilenge kaka mwa moke liboso ya kosilisa kelasi na bino.
Kotanga eteni moko ya Biblia, pe kosolola na bino na motema
na ngai, penepene ya minuti zomi. Bongo nakolongwa liboso na
bino. Bomoni?
12 Liboso ya kosolola na bana, nakosepela pe kosolola na
mikolo kaka mwa moke, bino nyonso. Ezali sikawa, mbala
mosusu, ezalaki mobembo moko ya makasi. Kasi esaleli ya
makambo oyo nayekoli kouta na Nzambe, nakolinga kozwa
dollar nkoto zomi te mpo na oyo nayekoli epai na Nkolo
banda nakomaki awa. Nandimi solo-solo ete nakomi na botosi
makasi na motindo ya Oyo-na-nguya-nionso, pe na—nákolikia
ete nakoki kotikala bobele ndengewana. Pe ezali na…

13 Ntango nayaki, eloko moko esalemaki, na nzela ya
emononeli, nazalaki ya kotelema awa likolo na Tucson na ntango
lo—lo—lokito moko ebetaki. Ee, Ndeko Fred azalaki wana
ntango ebetaki. Pe bakangaki fotó wana, boyebi, na mapata. Pe
natielaki yangomakanisi mpenza te, natikálá kokebela yango te.
Boye mokolo mosusu wana ebandaki kobenda bokebi na ngai.
Pe Ndeko Norman, tata ya Norma awa, ayebisaki ngai, alobaki:
“Otalaki oyo?”
14 Pe bobele ntango natombolaki miso, Banje bazalaki wana
mpenza na lolenge oyo Bakokaki kozala, bazalaki na kati na fotó
wana. Bomoni? Natalaki mpo náyeba ntango yango esalemaki,
pe ezalaki na ngonga, moko, penepene namokolomoko tomibale
liboso, to mokolo moko to mibale sima na ngai kozwama kuna
na likolo. Natalaki esika yango esalemaki. “Na nord-est ya
Flagstaff, to na Prescott, oyo ezali na nse ya Flagstaff.” Ee, wana
nde esika oyo tozalaki mpenza, bomoni, wanampenza.
15 “Kilometre ntuku minei na mibale ya bosanda.” Ee, mbóngí
ekoki te komata likolo—likolo ya motoba, na bosanda ya
kilometre motoba, to mwambe, londende, na lolenge moko ya
matandala to eloko moko boye te, bomoni. Mpepo epumbwaka
na metre nkoto motoba. Wana ezali komaka na likolo na mapata
nyonso, bomoni. Pe metre nkoto motoba ezali pene kilometre
motoba ya bosanda. Oyo ezali na kilometre ntuku minei na
mibale ya bosanda, pe kilometre ntuku minei na mwambe ya
bonene, pe na lolenge ya linongi, soki bomonaki fotó yango.
16 Pe na ngambo ya loboko ya mobali, ndenge nayebisaki bino,
namonaki Mwanje wana, ya kokesana. Tala Ye wana, ntólo
ebimá, mapapu ezongá sima, ayei kokota, nde ndenge yango
ezalakimpenza. Nakebaki na yango te nambala ya liboso ntango
Bango…Makambo ezalaki ebele mpenza.
17 Mokolo mosusu wana ntango nazalaki koya na nzela, eloko
moko esalemaki oyo elobaki na ngai na ntina na eloko oyo ngai—
nasengeli kosala. Pe ezali—ezali liteya na ngai te.
18 Na ngonga moko, Leo Mercier alobaki, alobaki: “Ndeko
Branham, ngonga moko ekoya sima na oyo,” alobaki yango,
eleki pene na mibu mitano to motoba, ntango mosusu nsambo,
alobaki, “Nkolo akobongola lotomo na yo, Ndeko Branham.” Pe
alobaki: “Ntango Akosala yango, na tembe te okobanda bobele
kokende na ba-lopitolo, pe kobimisa bango na ba—bambeto pe
nionso wana, kaka na liloba.” Eyokanaki mpenza malamu te,
atako nandimi ete Ndeko Leo azalaki komeka koloba sembo
likambo yango.
19 Kasi eyokanaki mpenza malamu te, mpamba te, bomoni,
Nkolo na biso Yesu atikálá kosala yango te. Bomoni? Pe
Akendeki na ba-lopitalo. Moto moko azalaki na lopitalo yango.
Boyebi esika nini yango ezalaki na Biblia? Na liziba ya
Betesaida. Motango monene ya bato ya makono balalaki wana,

bibosono, batengumi, bakufi miso, bakatatali, kozelákáMwanje.
Sikawa, wana ezalaki na lopitalo ya molimo epai bato bazalaki
kozela lobiko ya nzoto kouta na Nzambe. Pe awa Nzambe
Mobikisi Ye moko ayaki pe abikisaki mobeli moko pe abimaki.
Boye bokoki kolikia na moto ya mokili, to lotomo moko éya
te, oyo ekozala monene koleka oyo wana. Bomoni? Nakokaki
kondima yango te.
20 Kasi wana nabandaki kobaluka, Molimo Mosantu eyaki
likolo na ngai. Nasengaki Leo ekomeli. Nazwaki eteni ya lokasa,
pe nakomaki yango. Ezwami na kati ya ndako na ye lelo oyo, soki
botikálá kokóma na esika oyo yango ezalaka. Ezali nde ndako
ya kala wana ya aluminium epai oyo nazalaki kotia bisaleli.
Bobele ntango okoti na ekuke, etandaka moko ezali na ngambo
ya loboko ya mobali, na liboso ya ndako yango. Efandi na
nse wana. Natiaki yango kuna. Nalobaki: “Mokolo moko okoki
kobimisa yango. ‘Nzambe akobóngóláká lotomo yango te, kasi
Akobongola nde moto oyo azali na lotomo yango.’” Wana nde
oyo esengeli kosalema.
21 Bomoni, na—nayebi oyo nasengeli kosala, kasi na—na—
nakoki te, nakoki kosala yango na motindo oyo nazali kati
na yango sikoyo te. Mpo, nasengeli ko…Eloko moko esengeli
kosalema na kati na ngai, oyo ekosala eteNzambe ásala yango.
22 Tozali na mokano ya kozonga ndako. Bana bakomi na mposa
ya ndako, bango nyonso bakomi na mposa ya kozonga. Boye
nazali kotala ndenge ya komema bango, soki Nkolo alingi,
ntango mosusu sima na liyangani ya mokolo ya mposo, bongo
tokozonga. Kolongwa wana, nayebi te. Kasi nayebi ete bobele
na ntango eloko wana ekosalema kati na ngai, kopesa ngai
liyoki epai na bato, kokesana na ndenge oyo nazosala sikawa.
Nazalaki koboya ba—bato, bomoni, pe na—nalingaki kozala na
eloko ya kosala na bango lisusu te. Boyebi oyo nalingi koloba,
oyo nabengaka “ricky, ricketta,” bazalaki na makambo oyo
bazalaki kosala. Nateyaki namotema polele mpenza, pe Nzambe
andimisaki yango na ndenge nyonso. “Pe soki balingi kondima
Yango te, ee, boye batikala na bango bongo.”
23 Nazalaki kokende kuna, mpo na kokutana na Bud na automn
oyo ezoya, kobanda kosunga kuna. Kozela na lisobe, nakotika
suki pe mandefu na ngai ékola. Pe soki Nkolo alingi ete
nákende na esika moko boye, Akotindela ngai mwa liloba, boye
nakokende kosala yango.
24 Pe mokolo mosusu wana, wana na nzela, Apekisaki ngai.
Pe namonaki esika yango…oyo nabandaki kokóma. Nazo—
nazobongama mpo na eloko mosusu na ngonga oyo. Bongo
nakanisaki, ntango nakokóma ndako, nakosala oyo tobengaka
lisolo ya biso-na-biso, ntango mosusu nakotia yango na bande,
pe na sima yango bato nyonso bakoyeba ntina ya mbongwana ya
mbalakaka.

25 Sikawa, bino bana, tika to…Tika tobondelamwamoke.
26 Nkolo Yesu, tozongisi matondo mpo na ngonga oyo, koyeba
‘te tosangani awa, bilenge pe bakolo, pe bakulútu. Pe tosangani,
na ngambo oyo ya Seko, mbala moko lisusu mpo na koloba na
ntina na Yo pe na ntina namakambomatali Bomoi ya Seko.
27 Pe bilenge oyo bafandi awa na mpokwa oyo, bamosusu na
kati na bango balingi kosilisa kelasi, bamosusu basilá kosilisa
kelasi. Kasi nayei komona ‘te, Nkolo, likambo oyo esalemaki
kaka mwa bangonga liboso na lokito makasi wana, to ebambólá
monene wana, oyo esalemaki kuna likolo na ngomba, na nordi
ya Tucson, ntango Banje na Nkolo bakitaki. Nakanisi lisusu oyo
elobamaki, pe—pe koleka mingi na ntina na bilenge. Nabondeli
Yo, Nkolo, ósunga biso mpo tósosola. Pe tika ‘te názala na
makoki ya koloba mwa eloko na bilenge oyo, na mpokwa oyo,
oyo ekosunga bango nzelanzela na mobembo yango. Mpamba te,
Nkolo, tosengeli na lisungi yango na ngonga oyo.
28 Pambola biso elongo. Limbisa masumu na biso. Pe soki
tosalaki likambo moko oyo esepelisaki Yo te, banda tokómaki
awa, tosengi ‘te Ólimbisa biso mpo na yango. Mpamba te tomoni,
lelo oyo, ‘te tozali na—na ndangá ya lobi te. Toyebi nini ekokóma
lobi te. Tosengeli kolengeleme lelo mpo na kokutana na lobi.
Bongo, Tata Nzambe, nzela se moko oyo biso toyebi ya kosala
yango, ezali, kolengelampo na komona Yo,mpamba temalembe-
malembe tomoni ete ekosenga na biso nyonso kosala yango. Pe
tosengeli kokutana na yango na ngonga moko boye, ézala na
kimia, lokola moninga to mwana, to lokola monguna. Tika ézala
mosika, Nkolo, koluka kozala eloko mosusu kasi bobele bana na
Yo Moko ya bolingo. Kokisa makambo oyo tosengi, na Nkombo
na Yesu. Amen.
29 Lelo, ntango nazalaki kokatamatiti mabe, na ntongo-ntongo
oyo mpenza, nazwaki esika moko na Biblia, nakanisaki ‘te
ekozala malamu kotánga yango sikaoyo. Pe ezali nde…mbala
mosusu ezali mpenza oyo esengelaki te, kasi nakanisaki bobele
mpo…bobele na—bobele na mwa minuti oyo. Nalingi kotánga
yango na mokapo ya 18 ya Santu Luka. Bakomi nyonso minei ya
Nsango-malamu bakómaki na ntina na yango. Mokapo ya 18 pe
eteni ya 18.

Pe moyangeli moko boye atunaki ye, alobi, Motei
malamu, nasala nini mpo nazwa bomoi na seko?
Yesu alobaki na ye ete, Mpo na nini ozali kobenga ngai

malamu? moto malamu azali te, longola bobele moko,
Nzambe.
Oyebi mibeko, Kosala ekobo te, Koboma te, Koyiba te,

Kopesa litatoli ya lokuta te, Kumisa tata na yo pe…
mama.
Bongo…alobaki ete, Nasali nyonso wana, pe natosi

yango longwa bolenge na ngai.

Eyokaki Yesu bongo, alobaki na ye ete, Kasi ozangi
eloko moko: teka nyonso…oyo ozali na yango, pe
kabela yango babola,…okozwa mbano monene na
likolo:…yaka, landa ngai.

30 Nakanisi, liloba wana: Yaka, Landa Ngai, ekozala toli ya
malamu koleka oyo nakoki kopesa soki nazalaki kosolola na
bana nkoto zomi, to soki nazalaki kosolola bobele na baoyo
nazali kosola na bango. Ezali mobeko moko, pe eloko ya monene
mpenza koleka oyo nazokanisa ‘te esilá kopesamela na moto ata
nani, pemingimpenza na elengemoto ezali nde: “LandaNgai.”
31 Okolandákámotomoko boye. Sikawa, yo naino…Bobosana
yango te. Okolandáká moto moko boye. Pe lolenge okolanda
moto yango, yeba malamu, soki moto yango azali kolanda nani.
Bomoni? Biso…
32 Na ntango moko boye Paulo alobaki: “Bózala balandi na
ngai ndenge ngai nazali ya Klisto.” Na elobeli mosusu: “Bobele
ndenge ngai nazolandaKlisto, bino bolanda ngai.”
33 Pe sikawa, na esika ya mbongwana oyo, eteni oyo—oyo ya
bomoi epai oyo biso nyonso tokomi. Mbala mingi boyoká ngai
koganga “ricky, ricketta,” pe nyonsowana. Yango, ezali nde eleko
oyo. Ezali eleko oyo tozobika kati na yango. Ezali mpenza bato
wana te.
34 Bato wana bazali bato lokola biso. Bilenge wana oyo
babimaka na mituka ya makelele makasi, kopotáká mbangu
komata-kokita na balabala, pe kosaláká bisala-sala na ndenge
balingi, komeláká makaya pe masanga ya makasi, pe bana basi
balati mabe, pe nyonso wana, bango bazali bana basi pe mibali
lokola biso. Bomoni? Bazali bato. Balingaka. Baliaka. Bamelaka.
Balalaka. Bapemaka. Basengeli kokufa. Bazali bobele bato
lokola biso tozali. Pe nzokande basili kozala…
35 Bakonzami na molimo moko mabe. Bayebi yango te. Ezali
mpo—mpo na bato te, kasi mpo, mbala mosusu, bazalaki nde
kolandamokambimoko boye oyo amemi bango na nzelamabe.
36 Sikawa, bino bana ya basi pe ya mibali, boyebi makambo
ya malamu koleka oyo wana. Boyebi. Boteyami malamu koleka
oyo wana. Bozali na baboti ya malamu koleka, bobokolami
malamu koleka mpo bosala eloko ya ndenge wana. Boyebi
malamu koleka.
37 Kasi bango bayebi te, bomoni, mpo masambo oyo bakendeke
ezali masambo ya mikolo oyo, ya makambo ya mikolo oyo. Pe
ba—bazobika bobele mpo na mokolo ya lelo, bato bayebáná
mingi. Pe, oh! la la! Oyo nde…Bizaleli malamu ekómi mabongi
mpo na bango. Bomoni? Pe bango, nini…Ndenge nalobaki
ntango moko, na lisano ya lisapo moko oyo nautaki kotala kuna,
kala mingi te, ya Sodomo na Gomola, oyo mwasi oyo akonzamá
na milimo mabe alobaki na—na Lota: “Oyo yo ozobenga ezalela
mabe, ngai nazobenga yango libongí.”

38 Yesu alobaki: “Ndenge ezalaki na ntango ya Nowa, ekozala
pe bongo na boyei ya Mwana na moto.” Bongo tozongi na esika
yango lisusu.
39 Totala naino mobali oyo, oyo touti kotánga makambo na
ye, mpo na mwa ngonga moke. Na ntembe te mwana yango
abotamaki na libota ya malamu, lokola bino. Abokolamaki
na baboti malamu. Mpamba te, yango emonanaki, na ntango
Yesu alakisaki ye mibeko na Nzambe. Alobaki: “Natósá yango
uta bolenge.” Etalisaki ‘te azalaki na—azalaki—abokolamaki
malamu. Azalaki lokola moyibi moko boye te. Pe boyebi, a—
abokolamaki na lolenge ‘te áyeba nini ezali malamu, lokola bino
nyonso bana bozali. Ntango mosusu abokolamaki na mama pe
papa oyo bazalaki kobanga Nzambe, mpo na—mpo na—mpo na
kotangisa ye malamu, ntango azalaki mwana moke. Ee, ezali
malamu.
40 Ntango mosusu, lokola bebe moke, mama na ye azalaki na
ba-mposamakasi ete ákómamotomonenemokolomoko. Tata na
ye azalaki na mosolo mingi, oyo ekokaki kotángisa ye kelasi pe—
pe kopesa ye mayekoli oyo akokaki…akokoka kozwa mayekoli
ya malamu pe ákoka kozala moto na mokili. Pe ná bosembo ya
mama pe tata wana, batángisaki mwana wana, pe mbala mosusu
akómaki na suka ya kelasi na ye lokola bino, bomoni, ntango
asalaki na kelasi pe azwaki mayekoli na ye. Na ntembe te azalaki
ntango mosusu kosala lolendo pe esengo ya—ya bomoi ya mama
pe tata wana. Na ntembe te, ‘te na mikolo wana, azalaki na ba-
mpunda ya kitoko, ndenge bozali na mituka, na tata pe mama
ya malamu lokola bino nyonso, oyo azali kosala ete, bózala na
bilamba ya malamu, pe—pe na motuka, pe bókoka…bobele
kosepela na bomoi, bobele ndenge oyo bozali na yango lelo oyo.
41 Pe tata pe mama elongo na…bazalaki kobondela ntango
nyonso ete—ete mwana na bango ásuka lokola moto nyonso te,
kasi ázala nde moto monene. Baboti nyonso balingaka yango.
Boyokaki Yesu kolobela na ntina na mobeko wana: “Memia tata
pe mama na yo,” bongo atelemaki? Bomoni? Pe wana nde mposa
na moboti nyonso, kosala nyonso oyo bakoki kosala, mpo na
kobokola bana na bango, kopesa bango biloko oyo bango moko
bakokaki kozala na yango ntango mosusu te. Nde ndenge ngai
namiyokaka mpo na bana na ngai.
42 Nakanisaka, ntango mosusu, mpo na kotinda bango na
kelasi, sikawa; nazokanisa, natinda Becky na Sara pe Joseph na
biteyelo ya mibale oyo pe nyonso wana, epai mabe ya ndenge
nyonso ezali? Nakanisaka nazwa bango pe nazonga na bango
kuna na kati na ngomba, pe—pe nabokola bango kuna elongo
na…ndenge Ba-indien babikaka.
43 Kasi awa nde likambo ezali. Oyo ezali kati na mwana yango
ekobima libanda. Ézala ata wapi, ekosalema, ekosuka bobele
ébima libanda. Soki mabe nde ezali na kati kuna, ekobima na

moláko ya Ba-indien. Soki malamu nde etondi na kati, ekobima
na moláko nyonso. Bomoni? Etali nde eloko oyo ezali na kati ya
mwana, ezaleli ya mwana yango, oyo ezali na kati na yo. Pe oyo
ozali sikawa ezali oyo okozala na bomoi na yo mobimba. Bokómi
na esika ya mbongwana.
44 Boyebi nini? Ntuku mwambe na motoba likolo na mokama
ya kobongola motema epai na Yesu Klisto esalemaka liboso ya
kokokisa mibu ntuku mibale na moko. Emonisi yango. Mituya
emonisi yango. Ntuku mwambe na motoba likolo na mokama ya
baoyo bayaka epai na Klisto, bayaka liboso ya kokokisa mibu
ntuku mibale na moko. Yo, sima na yo kolekisa mibu wana,
okokóma na momesano moko boye to okofandisa bizaleli na yo.
Ô, ekoki kosalema, ya solo. Bayaka, na mibu ntuku nsambo,
ntukumwambe, kasi esalemakamingimingi te. Bomoni?
45 Okomisala na ntango azali elenge. Okomiponela ba-mposa
ya oyo olingi kosala, pe oyo ozali komeka kokokisa kati na bomoi.
Okanisaka na ntina na yango. Pe wana ókokanisa, na ntembe
te, makanisi na yo, yango ekofanda na makanisi na yo na nzela
ya eloko moko eyebani te oyo—oyo ezokonza makanisi na yo.
Na bongo ntango ekomi na makanisi na yo, bongo nde okoloba
yango, ete okosala yango. Na bongo bamposa na yo ekomema yo
na nzela yango.
46 Boye, mama pe tata, bazalaki kozela komona elenge mobali
oyo ko…bamposa na ye ya kokóma moto monene, ná mbongo
ya kokoka mpo na kokokisa yango. Na bongo, na ntembe te,
babondelaki ete—ete elenge mobali oyo akoka—akoka kozwa
libaku wana. Bomoni, ba—basalaki nyonso oyo bakokaki kosala.
Ntango mosusu azalaki na mpunda ya kitoko, pe—pe ntango
mosusu ayebanaki mingi na basi ebele.
47 Pe oyo ekotala mibali, ekotala pe basi, ngambo nyonso
mibale, bomoni, mpamba te tozolobela nde bomoi ya moto,
milimo, mibali pe basi elongo.
48 Na bongo, sima na libaku nyonso oyo elenge mobali yango
azwaki, bomoni, akómaki na “bomoi ya pete,” ndenge tobengaka
yango, na esika oyo azalaki lisusu na ntina ya komitungisa mingi
te. Baboti na ye bazalaki na mbongo. Azalaki na…Azalaki
mpenza…Akómaki moyangeli. Biblia elobeli yango awa, ‘te…
lokola elenge, elenge ya mosolo pe moyangeli. Pe tomoni…
Na bolenge, ntango mosusu na bonzénga na ye, autaki kosilisa
kelasi, autaki kozwa diplome, ntango mosusu, mwa bampóso
liboso na yango, to eloko moko bongo, akómaki…Azalaki
moyangeli, pe azalaki na nyonso oyomitema ekokaki kolula.
49 Pemwanamobali yango azalaki lokola rickymoko yamikolo
oyo te. Azalaki mwana malamu. Nabanzi, ntango Luka akómaki
yango, to Malako, nabanzi ezalaki ye, Yesu atalaki ye pe ayokaki
malamu, mpamba te Alingaki ye. Bomoni? Mwana yango azalaki
na eloko moko boye. Mwana oyo azalaki na ezalela moko ya

bomóto malamu. Autaki wapi? Na libota moko ya malamu oyo
eteyaki ye mibeko na Nzambe, pe basalaki ete átosa yango. Pe
asalaki yango, kobanda bolenge na ye.
50 Pe mwana mobali yango azalaki na mposa moko boye;
azalaki na mposa ya Bomoi na Seko. Alobaki: “Motei malamu,
nakoki kosala nini mpo nazwa Bomoi na Seko?”
51 Bomoni, na nyonso oyo ozali na yango na mokili oyo, ata
bongo molimo oyo ezali na kati na yo ekoyebisa yo ete ezali
na eloko moko boye oyo yo osengeli na yango, oyo ozali na
yango te. Na nzela na mosolo…To, ekoki nango kozala ntango
nyonso mosolo te. Ekoki kozala, koyebana, elenge mwasi moko
boye ya kitoko, azali na kitoko na ye oyo akoki kokanisa yango
nde. Ntango mosusu ayebani mingi na eteyelo. Ntango mosusu
mwana mobali yango akokaki kozwa mwana mwasi nyonso oyo
alingi. Azomiyoka ete azali na kimya. Wana ezali kozala na
kimya te. Ekosila ngala kaka lokola folólo na elanga. Bomoni?
Ekoleka. Ekoumela te. Kaka sima na mwa ba mói koleka, eleki
nango, na sima ozali namolimo oyo esengeli kobika Seko.
52 Pe elenge yango akokaki kozala mpenza na ezalela ya
bomóto ya malamu, mpamba te ayaki ye moko epai na Nkolo
Yesu, komona ete afukamaki na mabolongo. Alobaki: “Moteyi
malamu, nakoki kosala nini mpo názwaBomoi na Seko?”
53 Alobaki: “Mpo na nini obengi Ngai malamu,” alobaki, “na
ntango oyo oyebi ‘te bobele Moko nde azali malamu, pe ezali
nde Nzambe?” Bomoni? Elenge mobali wana alingaki koloba
nde nini? Ete Ye azalaki nde Nzambe. Bomoni? Alobaki: “Oyebi
mibeko. Batela yango.”

Alobaki, bongo alobaki: “Motei, mibeko nini?”
54 Alobaki: “Mibeko oyo ‘kokumisa tata pe mama na yo,’ pe
bongo na bongo.”
55 Alobaki: “Oyo wana nasalá yango, banda bolenge na ngai.
Bomoni, nasalá yango.”
56 Alobaki: “Kasi ozangi eloko moko. Kende, teka oyo ozali na
yango, pe kabola yango na babola, pe landaNgai.”
57 Oyo nde libaku malamu mpenza! Ekokaki kozala Petelo,
Yakobo, to Yoane, moko na bango. Bomoni, mwana yango
abokolamaki pe ateyamaki malamu, pe ayaki liboso na Klisto,
mpo ásalela ye namakoki nyonso oyo azalaki na yango na kati na
ye, ya kosala, na ntembe te atangámalamu, elenge, mokulaka, ná
makoki, epai oyo akokaki koteya Nsango-malamu, kasi aboyaki
Yango. Oyo—oyo bozoba mpenza mpo na elenge mobali wana!
Bomoni?
58 “Landa Ngai.” Sikawa, bomoni, esengelaki álanda moto
moko boye. Sikawa, esengelaki na ye to kolanda mobendano
ya bato oyo asanganaki na bango, mobendano ya mwa elenge
mwasi moko, mwa mobendano ya lipinga ya bilenge mibali oyo

asanganaki na bango, baninga na ye ya kelasi, to kolanda Yesu
Klisto. Na bolamu na ye nyonso wana, kasi ayebaki azali na
Bomoi na Seko te.

Bana, wana nde eloko oyo bosengeli kokanisa na ntina na
yango. Bomoni?
59 Sikawa botala elenge mobali yango na mpokwa oyo, oyo
ye akokaki kozala, pe oyo ye azali, oyo ye azali na mpokwa
oyo. Azali na esika moko boye. Azalaki moto. Azali na esika
moko boye. Azali kozela Kosambisama. Azali kozela kokutana
na Kosambisama na Mokolo wana, koboya libaku malamu moko
oyo etiami liboso na bino bana, penepene na lolenge ndenge
moko; bana ya malamu, ezalela ya bomóto malamu, batata pe
bamama malamu, baoyo bozali na bango, ntina kutu ya kosala
mosala ezali te longola bobele soko bokolinga. Bomoni?
60 Kasi ezali na eloko moko mosusu oyo etambolaka elongo na
yango. Ezali na eloko moko oyo etambolaka elongo na yango.
Liloba wana, nampokwa oyo, ekufi ata moke te. Ezali mondengé
mpo na elenge mobali moko-moko, elenge mwasi moko-moko:
“Landa Ngai.” Bomoni?
61 Maloba ekufaka te. Na ntango nyonso ozoloba likambo ata
nini, kobosana te, ézala ata na kobombana kati ya motuka na yo,
ézala ata na etumbelo, ézala ata kuna na coin ya balabala elongo
namoninga na yo yamobali tomoninga na yo yamwasi, ézala ata
wapi, ekufi atamoke te. Ezali—esengeli kozala na bomoi libela.
62 Ntango namonaki elenge mwasi oyo ngai…na emononeli
na mpokwa mosusu wana, elenge mwasi moko kitoko, mosani
ya Hollywood, pe namonaki ye azobunda na liwa, koluka
kosimba, koluka ázwa lisungi. Akufaki na mpasi ya motema,
Mademuazele Monroe. Pe boye esalemaki eleki mibu mibale,
namonaki ye kobundáká na liwa. Na sima ya mikolo mibale
akufaki.
63 Bongo, na mpokwa mosusu wana, nayokaki mongongo na
mwana mwasi yango. Ndenge nini? Bana bazalaki koyebisa
ngai: “Papa, ntango nyonso, okendaka na Riviere Sans Retour.”
Balobaki: “Bazali na lisano moko ya lolenge wana, na mpokwa.”
Bayebisaki ngai bakolakisa yango na mpokwa moko, mposo
moko to mibale liboso na yango. Nakanisaki: “Ee, nalingi nátala
yango, mpo nakendá kuna na ebale wana, mbala mibale to
misato; nakanisi, penepene mbala mitano.” Ee, na—nalingaki
nátala yango.
64 Pe Madamuzele Marilyn Monroe azalaki mosani na yango.
Ee, ezalaki nde elenge mwasi oyo namonaki na emononeli yango.
Pe ye wana, na fotó, pe na bikelá wana, bobele bikelá oyo asalaki
na filme Riviere Sans Retour, ntango akangaki fotó wana, eleki
ntangomosusumibu zomi namitano. Ezalaki fotó ya kala, mbala
mosusu eleki mibu ntuku mibale. Pe akufá eleki mibu mibale. Pe
tala ye wana lisusu, na bomoi, bikelá nyonso ná maloba nyonso.



YAKA, LANDA NGAI 11

Bomoni? Ezali naino mpenza kati na bande kaset ya bilili na
lolenge ete ekozonga na bomoi lisusu.
65 Kaka oyo wana te, kasi nyonso oyo tolobaka ezali na bomoi.
Maloba nyonso oyo tolobaka ekoki kokufa te. Sikawa maloba pe
bililingi ya bato, ezoleka-leka na kati ya ndako oyo. Television
nde ekangaka yango. Okoki koloba bobele awa, pe bayoki yo na
mokili mobimba, sé na ngonga yango. Liboso kutu boyoka yango
na kati ya ndako oyo, ekotambola mokili mobimba, na nzela ya
elektronik
66 Pe etando monene na Nzambe ekokamata yango. Koningana
nyonso pe bikelá nyonso oyo osalaka, osengeli kokutana na yango
na Esambiselo. Bomoni? Bongo, elenge mobali, ezali malamu
éte ótelema, ókanisa na ntina na makambo oyo, omoni, mpo
okokutana na yango lisusu. Bomoni?
67 Tolandela naino elenge mobali oyo, libaku oyo azwaki, pe
bómitiya na esika na ye. Pe mwana mwasi moko, kaka ndenge
moko lokola Becky pe Marilyn bazali, kaka ndenge moko lokola
ete yo nde ozwami na esika na ye, pe okokaki koyoka Mongongo
wana ndenge ezali naino na bomoi.
68 Ezali naino na bomoi. Ezali naino kotambola-tambola.
Science ezoloba: “Na mibu ntuku mibale kobanda sikawa,
bakokanga Mongongo na Ye oyo Alobaki na yango, eleki mibu
nkoto mibale.” Ezali naino na bomoi. Lokola libanga soko ekwei
na mbu, mbóngé yango esilaka te. Ekendeke na libongo, na
bakilometre nkoto na nkoto, pe ezongaka lisusu.
69 Ntango mongongo elobami na mopepe ndenge wana,
ekufaka sokomote te. Elokomoko ya koloba na Esambisalo ezali
te. Ezali kuna. Mongongo na Yesu Klisto ekobanda kobenga-
benga elenge mobali wana kuna: “Landa Ngai,” pe ye, na etando
wana, akoboyáká, namawa nyonso, mpo azalaki na bozwimingi.
Bomoni? Mbala mosusu tokoki ata te…Ekoki kozala ntango
nyonso mbongo te. Ekoki kozala biloko mosusu. Bomoni? Eloko
nyonso oyo topesaka yango motuya mingi koleka mbéla wana,
bomoni, ekómi lokola mbongo mpo na biso. Ekómi eloko moko
oyo ekobebisa biso.
70 Sikawa tolanda ye mwa moke. Likambo nini esalemaki na
ntango ye aboyaki? Ayokelaki Mongongo ya Klisto wana te.
Alandaki baninga na ye.
71 Elingi koloba, bino bana, bino nyonso bozali bana malamu,
pe esengeli bozala na baninga, kasi bókebaka na lolenge ya
baninga oyo bozali na bango. Soki moninga wana azali kolanda
Klisto, kende elongo ná moninga wana. Landa Klisto, pe. Kasi
soki bongo te, kosala yango te.
72 Totala ye naino. Tomoni ete, mbala mosusu akangamaki na
baninga na ye. Akómaki moyangeli monene. Na yango akómaki
moyangeli. Na sima, tomoni ye akómi na bokulaka mpenza kino
ete a—a—esengelaki átonga bibombelo mosusu mpo na kobomba

biloko na ye. Na bongo amilobelaki, sima na ye kokóma mokolo,
wanamitungisi ya bomoi ya bolenge ná biloko yango esili koleka,
nyonso azalaki kosala, ntangomosusu, ezalaki bobele kosakana.
73 Ntango mobange mobali to mwasi, lokola ngai, mwasi na
ngai, bamama pe batata na bino, bazalaka lisusu na makambo
mingi ya kokanisa te. Bakoki te, bakolinga kobima pe—pe
kokende kotelengana na babalabala te, boyebi, ndenge—ndenge
bilenge mibali pe bilenge basi, bakolinga kosala. Bokutani, pe
nani akozala mwasi na yo to mobali na yo, to, bomoni, bazalaka
na yango na makanisi na bango te. Bango, bazali na bana,
bamipesaka nde na bango. Ekozala bongo mpo na bino nyonso,
lobi, soki lobi moko ezali. Bomoni?
74 Pe bomoni mwana mobali wana, bongo, ntango mosusu
elongo na…Ntango mosusu atikalá kobala te. Pe, ata bongo,
azalaki moyangeli monene. Pe afandaki likolo na…
75 Pe ndenge ezalaka na Yelusaleme, ata, lelo oyo, baliaka na
sambá ya ndako, na ngonga ya boye, na ntango ekomaka mwa
mpio, na mpokwa.

Pe tomoni elilingi ya moto mosusu elongo na ye: mosengi
moko.
76 Pe mobali yango, uta na kokolisama na—na limemia ya
bazalani, pe kosalela bato mosusu ndenge oyo bango basengeli
kosalela yo. Bomoni, na koboyáká mbéla ya Klisto wana,
sukasuka…Emonanaki lokola, mwana mobali oyo abókolami
na ndako ya ndengewana, akokaki kotangwana na yango te, kasi
esalemaki bongo. Esalemaki bongo.
77 Pe tala mobali moko alalaki na ekuke monene, na nkombo
ya Lasalo, azosengáká ye bilei, kasi eloko te. Azalaki kolia
mitika oyo bazalaki kobwakela, ata na mosengi wana te, kasi na
bambwa. Pe nzoto na ye mobimba etondaki na bampota. Kasi
mobali yango azalaki na lokumu mingi na mboka, boye, azalaki
lisusu koyoka mawa te. Akómaki motema makasi, mpo aboyaki
mbélá na Klisto.
78 Pe ntangomosusu nampokwamoko boye, mbala oyo, azalaki
komela vino ya kitoko ná basi ya kitoko, balati mayaka, bazingi
ye, pe makambo ya ndenge wana, ná nyonso oyo motema na
ye ekokaki kolinga, pe komeláka vino. Mosengi moko alalaki
na ekuke.
79 Pe liboso ntongo étana, na ntongo oyo elandaki, azwamaki na
lifelo, azoganga ete Lazare wana aya kotiela ye mai na lolemo.
Makambo ebongwani.
80 Pe bótala malamu, ntango alobaki: “Tata Abraham,” boye,
atikalaki kobosana te ete Abraham azali tata ya Bayuda.
Alobaki: “Tata Abraham, tinda mosengi wana Lasalo na mwa
mai namisapi na ye,mpo átangisa yango na bibebu na ngai.Mòto
oyo ezonyokola ngai.”

81 Pe alobaki…pe Abraham alobaki: “Ezali, nakoki kosala
yango te,” na maloba misusu. “Pe lisusu, omoni, yo ozwaki oyo
ya yo libaku na bomoi.”
82 Azwaki yango ntango nini? Ntango Yesu alobaki: “Landa
Ngai.” Kasi aboyaki yango. Alandaki nzela oyo akokaki kosala
mbongo. Pe ezali na yango malamu, ezali mabe te kosala
mbongo, kasi landa Yesu ntango ozali kosala yango. Bomoni?
Kasi ye alandaki nzelamosusu, elongo na bato yango.
83 Pe tomoni ete, alobaki, pe Abraham alobaki: “Pe ata totii
nyonso oyo pembeni, libulu monene ezali kati na yo ná ye, oyo
moto moko atikálá kokatisá te, pe akokatisáká te. Baoyo bazali
kuna bakoki koya awa te, pe baoyo boye bakoki kokende kuna
te. Esálémá bongo. Moto akatisá te pe akokatisa te.”
84 Boye bóyoka ye. Alingi kokóma mopalanganisi na nsango-
malamu na ngonga wana. Mbéla oyo Yesu ayebisaki ye, ya—
ya kolanda Ye, pe ya kozala molóngi ya milimo, lokola elenge
mobali, ezongelaki ye lisusu. Akanisaki yango lisusu, ete azalaki
na bandeko mibali mitano, oyo atikaki na mokili, pe alingaki ete
bákóma na esika wana te.
85 Alobaki: “Boye, tinda Lasalo, ázonga koyebisa bandeko na
ngaimpo báya nzela oyo te.”Na elobelimosusu: “Bándimambélá
wana, ‘Landa Ngai.’” Bomoni?

Kasi alobaki: “Bango, bakosala yango te.”
86 Alobaki: “Iyo, ata sokimoto asekwi na bakufi, lokola Lazare,
pe azongi mpo na koyebisa bango.”
87 Bomoni, etalisi ete, sima na biso kokufa, tokobaka
koyeba makambo. Amikaniselaki. Abraham alobaki: “Mwana,
mikanisela, na mikolo ya bomoi na yo.” Bomoni? Okokoba
kokanisa lisusu. Okobungisa makanisi na yo te. Okozala
kokanisa lisusu.
88 Pe makanisi oyo moto wana akokaki kozala na yango, ata
azalaki bobele na esika moko, amikaniselaki libaku oyo azwáká
ya koyoka Yesu koloba: “Landa Ngai.” Kasi alandaki moto
mabe, lisanga ya bato mabe. Akotaki na lisanga ya bato mabe,
pe akendeki na esika ya mabe, asukaki na Seko ya mabe; ya
kokabwana ná Nzambe libela, naMokolo wana.
89 Yesu pe alobaki liloba moko ya makasi: “‘Ata soko moko
asekwi na bakufi pe azongi, ata bongo bakondimisama te.
Mpo, bazali na mobeko na Mose, pe soki baboyi koyoka
yango, boye bakoyoka te ata soko moko asekwi na bakufi.
Bakondimisama te.’”
90 Mpo na nini? Mpo na nini? Mobeko elobaki likambo moko
ya ndenge wana? Iyo. “Salela bato mosusu ndenge olingaka ‘te
basala yo.” Pe ye abikaki na nse yamobeko. Kasi atikakimosengi
ákufa na ekuke wana. Bomoni? Azalaki na—abikaki na nse ya

mibeko na Nzambe, kasi nzokande azangaki komona Bomoi na
Seko ya monene wana te.
91 Bana, moko na moko, na bino, bozali lokola bana na ngai.
Bino, moko na moko, bozali lokola bana na ngai ya mibali pe
ya basi. Na lolenge moko boye, bozali yango, bomoni, na elobeli
ya molimo. Ya solo. Nkolo Nzambe asili—asili kotia mokumba
ya milimo na bino na maboko na ngai, mpo boyei, koyoka ngai.
Bondimi ngai. Bomoni? Pe na elobeli moko boye, bozali bana na
ngai ya mibali pe ya basi. Ya solo.
92 Bomikaniselaka ntango nyonso, kotosa mibeko ya Nzambe
ezali eloko moko ya monene. Kobokolama na ndako ya malamu
ezali libula kouta naNzambe. Pe kozala banamalamu na bizaleli
ya bomoto lokola bino, ezali malamu. Koyekola, ezali esengo
mingi. Kobika na ekólo ya bonsomi oyo ezali esengomingi. Tozali
namakambo ebele ya kozongisamatondimpo na yango.
93 Kasi ezali na eloko moko oyo basangolaka te. Bosengeli
koyamba Yango. Ezali nde Bomoi na Seko. Pe bokosala yango
bobele na kolandáká Yesu, na nzela na ebikeli ya mbotama ya
sika. Bótala yango mpamba te.
94 Mwa lisolo moko nayokaki na eleko moko boye, ya mobali
moko oyo azalaki, ô, azalaki mobola. Pe a—alingaki ntango
nyonso ko…Ezali lokola mwa lisapo moko boye. Ata bongo,
nabosanaka yango te. Mokolo moko alokotaki folólo moko.
Pe folólo yango ezalaki ya mají, pe folólo yango eyanolaki
ye, elobaki: “Otikálá kozala mobola bomoi na yo mobimba.”
Alobaki: “Sikawa senga nyonso olingi, pe ekopesamela yo.”
95 Alobaki: “Ngomba oyo kuna éfungwama, nákota na kati
kuna pe nákuta wólo na kati na ngomba yango.”
96 “Ee,” alobaki, “ekosengela ómemaka ngai bipai nyonso
okokende. Omoni? Ekosengela ómemaka ngai. Boye, bisika
nyonso oyo nakozala, boye okoki kosenga nyonso olingi.”
97 Akendaki na ngomba yango, ngomba yango efungwamaki,
pe akoti na kati. Bitáláká etondaki na wólo pe diamá, ndenge
lisapo yango elobi. Atiaki folólo yango likolo na—likolo na mesa,
to, na libanga. Akendekimbangu kolokota libangamokomonene
ya ntalo, pe alobaki: “Esengeli nákende kolakisa yango epai na
baninga na ngai. Sikawa nakómi moto na mosolo. Nazwi nyonso
sikawa. Esengeli nálakisa oyo.”
98 Na bongo folólo yango elobaki: “Kasi,” elobaki, “obosani
eloko ya motuya.”
99 Boye azongaki mbangu pe alokoti yango, alobaki: “Ee,
ntango mosusu nako—nakozwa eteni ya wólo. Nakozwa eteni
ya palata.” Na bongo alobaki: “Nako—nakobima noki, koyebisa
bato ndenge nakómi namosolo, pe nyonso oyo nasili kozwa.”
100 Akómaki na ekuke, pe folólo elobaki: “Kasi obosani eloko ya
motuya.”

101 Bongo azongi lisusu mbangu. Alobaki: “Tozali na biloko ya
ndenge na ndenge na kati awa.” Boye, alokotaki libanga moko.
Alobaki: “Nakokende, nakozwa libanga oyo pe nakolakisa bato
lolenge ya mabanga oyo ngomba oyo ezobimisa, bongo nakoluka
nzela ya kozongela yango.” Bomoni?
102 Pe abandi kobima na ekuke yango, pe folólo elobi, mpo na…
mbala na yango ya suka: “Obosani eloko yamotuya.”

“Ô,” alobaki, “ô, kanga monoko.”
103 Bomoni, alingaki lisusu koyoka yango te, “Obosani eloko ya
motuya,” pe abimaki libanda na ekuke. Pe ntango asali bongo,
ekuke ekangamaki na sima na ye, ná folólo yango kuna na kati.
Eloko ya motuya ezalaki nde folólo. Bomoni? Eloko ya motuya
ezalaki nde folólo.
104 Eleki mibu, ntango nazalaki mwana, ndenge bino nyonso
bozali, awa, na lopángo ya ngombe likolo awa, koleka Phoenix.
Nazalaki kotánga lisolo moko, etali koluka mabanga ya motuya,
jurnal moko na ntina ya moluki mabanga ya motuya. Na ntango
wana, nzela ezalaki naino awa te, bobele banzela mike ya zelo.
Balukaka kakamabanga yamotuya awa boye, boyebi.
105 Kasi moluki mabanga ya motuya oyo ayaki wana, pe azwaki
mbongo mingi, pe atimolaki ebele ya wólo. Pe na nzela na ye ya
kozonga, avandaki namwandakomoko oyo amonaki. Azalaki na
mbwa na ye, pe, akangakimbwá—mbwá yango, singa na libanda.
Pe na butu wana, bandi moko azalaki kolanda ye, mpo abotola
wólo yango. Autaki kotimola yango na mabulu ya kala ya Ba-
espanyole, pe azalaki koya na yango. Bongo mbwa ebandaki
koganga.
106 Kasi mobali yango alingaki kotungisama na mbwa te.
Alobaki: “Kanga monoko.” Alobaki: “Lobi, nakomema yango,
na—na engumba.” Pe nako…Liteya ya lisolo yango ezalaki
oyo. “Nakoluka koyeba motuya na yango, pe nakokóma moto
na mosolo. Pe nakosomba mituka ya minene. Nakozwa basi ya
ndenge nyonso pe nakosala baféti minene. Pe nakokóma moto
na mosolo, mpo nasili kobómbola mabelé yango. Nazali na wólo
awa, ebele koleka.” Pe alobaki: “Nako…”
107 Pe wana azalaki komeka kozwa mpongi, mbwá ezalaki
bobele koganga-ganga, mpo mbwá yango emonaki bandi yango
kobelema, azokotáká na mayele, kozeláká ete moluki mabanga
ya motuya yango azwa mpongi.
108 Atelemaki lisusu, pe agangeli mbwá yango lisusu, alobaki:
“Kanga monoko.” Mbwa yango ebelelaki pe elukaki kokebisa
nkolo na ye ‘te likama ezalaki kopusana moke—moke. Pe
ntango ye…
109 Na mbala ya sima, ntango mbwá ebandaki kogánga, moluki
mabanga ya motuya azalaki na bondóki. Alingaki átungisama
te, boye atelemaki pe abetaki mbwá masasi. Pe moluki mabanga

ya motuya yango, babomaki ye na bandi yango, na butu wana.
Bandoto kitoko na ye nyonso oyo azwaki esalaki ye ata bolamu
moko te. Mpo na nini? Akangisaki mongongo oyo ezalaki
kokebisa ye.
110 Moto moko te akoki koluka kosala eloko moko boye,
bino bana, bokoki kosala mabe moko te, sima na bino
kobókolama lolenge oyo bobókolami, loba bobele ete bóyoka
eloko moko kopekisa bino kosala yango. Sikawa, bómeka
kokangisamongongo wana oyo ezokebisa bino te.
111 Pe bómikaniselaka ntango nyonso, bóyamba Mongongo
wana oyo elobaki: “Landa Ngai,” pe bokosukáká ntango nyonso
malamu. Nandimi ete bokosala yango. Natiyeli bino motema.
Kasi bómikaniselaka ntango nyonso ete Yesu, Mongongo wana,
ezali na bomoi na mokili na mpokwa oyo.
112 Bobele ndenge moko, lokola mingongo nyonso pe maloba
nyonso oyo tolobá ezali se na bomoi, ntangomongongowana ekei
na mbonge ya mopepe. Ba…Bomoni, bozali na etindeli moko
awa oyo etindaka yango libanda. Yo ozali etindeli oyo etindaka
yango libanda. Sika ezweli esengeli ézalampo éyamba yango.
113 Pe Yesu azalaki Etindeli ya Liloba na Nzambe, mpo Azalaki
bo—bosato na bomoko ya Nzambe oyo etalisamaki kati na Moto
moko. Azalaki mobimbaNzambe pemobimbaMóto.
114 Pe bosato ya Nzambe, bosato ya bizalela ya Nzambe, lokola
Tata, Mwana, pe Molimo Mosantu, etalisamaki kati na Moto
mokowana, YesuKlisto. Boye, wana, Azalaki Liloba.
115 Pe Ye azali Etindeli oyo alobaki: “Moto oyo akoyoka Maloba
na Ngai, pe akondima Ye oyo atindi Ngai, azali na Bomoi na
Seko.” Bomoni? “Solo Nalobi na bino, ye oyo akoyokaMaloba na
Ngai, pe akondima Ye oyo atindi Ngai, azali na Bomoi na Seko.”
Sikawa, Liloba wana ebimaki uta na Etindeli. Alobaki, mokolo
moko: “Solo Nalobi na bino, soki olobi na ngomba oyo, ‘Longwa
wana,’ pe otii ntembe na motema te, kasi ondimi ete likambo oyo
olobi ekokokisama, okoki kozwa oyo olobi.”
116 Sikawa, soki okoki kozala ndako ya radio oyo ekoyamba
Yango, uta na bokengi moko boye na kati na yo, na kondima,
ekokotisa yo mpenza na bosanda na Nzambe, na Mbotama
ya sika, pe okobotama mbala ya mibale. Boye okozala ntango
nyonso na boyokani, ya koyoka Mongongo wana, oyo ekokebisa
yo ntango nyonso oyo likama ezali koya. Ntango makambo ezali
malamu te, ezali kotambola malamu te, Yango ekozala ntango
nyonso kokebisa yo. Na sima, na esika ete mokolo moko ókoma
lokola elenge moto na mosolo wana oyo tozolobela; zalá nde
mobali lokola ntoma Petelo, Paulo, to moto oyo alongaki milimo
mpo na Yesu Klisto. Bana, bosala yango.

Tokoki kobondela?



YAKA, LANDA NGAI 17

117 Nkolo Yesu! Bilenge, mibali pe basi ya lobi, soki lobi moko
ezali. Tosengeli kolakisa bango, Nkolo. Tókoyoka mokumba
wana, ya kolakisa bango lokola ete lobi moko ekozala. Soki
ekozala te, boye lelo nde mokolo yango.
118 Pe lisusu, Tata, toyebi ete moto moko te andimami na miso
na Yo. Moto te akoki kozwa nkembo. Boyekoli moko te, atako
makambo yango ezali malamu, misala malamu moko te, Eteyelo
ya kosambela moko te, psikologi moko te, eloko moko te ekoki
kotatola Nzambe bobele Molimo Mosantu. Ye azali Esalelo,
Nzambe Ye moko, na lolenge ya Bomoi na Seko, oyo akoki koya
epai na moko na moko na biso. Bongo tozongisi matondi mpo
na yango.
119 Ya solo etalisamaki na ntango Petelo apesaki litatoli yango.
Yesu alobaki na ye: “Nzoto pe makila emonisi yo yango te.
Otikálá koyekola yango na likindo ata moke te. Otikálá koyekola
yango na eteyelo moko boye te.” Ezali likambo ya moto ye moko,
eloko moko oyo moto moko na moko asengeli koyamba. Olobaki:
“Likolo na libanga oyo Nakotonga lingomba na Ngai, pe bikuke
ya ewelo ekokoka kolonga yango te.” Tozongisi matondi mpo na
yango, Nkolo.
120 Mongongo wana ezali naino na bomoi na mpokwa oyo.
Pe bisika ezali naino, bisika na libanda, bisika ya koyokela,
ba-radio ya kozwela, ya kondima, oyo ekoki koyamba Yango.
Tobondeli etemoko namoko na bana oyo bayambaYango,Nkolo,
na mitema na bango. Pe bayeba lisusu ete, ezali te bolamu oyo
bango basali, kasi ba…Nzambe asambisaka biso na oyo tosali
te, kasi na oyo tosili koyamba. Tobikisami na kondima na biso,
kasi na misala na biso te. Na yango tobondeli, Tata na likolo, ete
básosola emononeli yango sikawa, pe bámona pe báyoka mbéla
monene ya Sekowana, oyo ya “Yaka, landaNgai.”
121 Tika etemoko namoko na bango, Nkolo, atia pembeni biloko
nyonso ya mokili, ya bomoi oyo ya kufa, ya mokuse. Wana
bazwami awa na mpokwa oyo, ná nsuki na bango ya langi ya
wólo, bamosusu kati na bango ná nsuki yamoindo, miso moindo,
pe miso ya blé, wana bazali na kati mpenza ya bolenge oyo
bakotikáláká kozala na yango.
122 Pe ndenge mokomi monene alobaki: “Kanisa Mozalisi na yo
na mikolo ya bolenge na yo, wana mikolo ya mpasi ebelemi te.
Bongo okosepela na yango ata moke te.” Ndenge, Nkolo Yesu,
Olobaki na Petelo: “Ntango ozalaki elenge, ozalaki kotelema
pe kokende na bisika oyo ozalaki kolinga. Kasi ntango okómi
mobange, moto mosusu akómi komema yo na bisika olingaki
kokende te.” Tika ete bamikanisela ete: “Sikoyo nde mokolo
yango. Ntango nde yango oyo.” Kokisa yango, Tata.
123 Nasengimoko namoko na bango, kobanda namwana na ngai
moko, awa nampokwa oyo, kino namwana nyonso oyo azali awa.
Nazomiyoka ete Otie na maboko na ngai, ete násenzela bango.

Nasengi bango nyonso, balongwa na Satana pe liwa, bakóma na
Bomoi na kati na Yesu Klisto. Amen.
124 Bópambolama, bana. Esengo mpenza koloba na bino mwa
maloba moke. Boye nakoki kokende, Billy. Bana malamu,
nasepeli na bino. Ndeko Fred, Nkolo apambola yo. Nkolo
apambola yo, ndeko mwasi. 

